
Ишлегенни кёлю – жарыкъ

КЪАБАРТЫ-МАЛКЪАР РЕСПУБЛИКАНЫ ПАРЛАМЕНТИНИ ЭМ ПРАВИТЕЛЬСТВОСУНУ ГАЗЕТИ ГАЗЕТА ПАРЛАМЕНТА И ПРАВИТЕЛЬСТВА КАБАРДИНО-БАЛКАРСКОЙ РЕСПУБЛИКИВРЕМЯ

Газета издается на 

балкарском языке 

с 1924 года.

Интернет-версия: 

gazeta.zamankbr.ru

Орта кюн, 
къыркъар ай 

(август), 24, 
2023 жыл

№ 101 (21302)

Ахыры 2-чи бетдеди.

Хурметлеу Устала

«Заман» газетге окъуучула-
рыбыздан келген письмолада 
бирле басмаланнган статьяны 
окъугъандан сора оюмларын 
жазадыла, телефон бла сёлешип 
айтадыла, башхала кемчиликле-
ни туура этерге сюедиле, ючюн-
чюлери да ахшы бла атларын 
айтдыргъан жерлешлерини 
юслеринден билдирлигибизни 
излейдиле.

Уста къоллу жашланы, къыз-
ланы юслеринден айта, бил-
дире турабыз,  ишлерин кёр-
гюзтебиз. Ёсе келген жаш тёлю 
аладан юлгю алады, алача 
болургъа итинеди. Бираздан а 
кеслери да айтылгъан устала 
боладыла.

2 бет

Гыжгылары булунгучулады-
ла. Ала Къара-Ташда, Камда 
жашагъандыла. Артда уа, 
Гюдюргюде эл къуралгъанда, 
эркинирек жерле излей, элли 
юйюрню санында ары кёчген-
диле. Тукъум терек жыйгъан 
жашланы санауларына кёре, 
ол ишле 1815-1816 жыллада 
болгъандыла.

Юйюр

3 бет 4 бет

Ахыры 2-чи бетдеди.

 Туризм

  КЕНГЕШ

Жазылыу-2023

ХУРМЕТЛИ ЖАМАУАТ!
Сиз 2023 жылны экинчи жарымына 

«Заман» газетге бир тюрлю сылтаула 
бла жазылалмай къалгъан эсегиз, халны 
тюзетирге онг барды. 25 августха дери 
почтагъа барып, неда Интернетде бу 
адресни https://podpiska.pochta.ru/
press ачып, ол магъаналы жумушну алай 

тамамларгъа боллукъду, сора ана тилибиз-
де чыкъгъан газетни 1 сентябрьден алып 
башларыкъсыз.

Жазылыуну багъасы: 
тёрт айгъа-546 сом 6 капек
юч айгъа- 409 сом 95 капек

Энтта да газетни алыргъа боллукъсуз

Урунууну жолун 
сайлагъанла 

- Къабарты-Малкъаргъа 
федерал жолланы айнытыу 
эм жангыртыу бек магъалы 
сорууладан бириди. Ол 
жолланы тёрт ызгъа бёлюу 
проект жашауда бардырыл-
гъандан сора, аварияланы 
саны азайгъанды эм аланы 
кезиулеринде ёлгенле да 
аз болгъандыла. Дагъыда 
турист объектлеге элтген 
жолла тап халгъа келти-
рилгенлери себепли, бизде 
солургъа сюйгенлени саны 
да ёсгенди. Ол а регион-
ну экономикасына уллу 
хайырды. Мындан ары да   
биригип ишлеригибизге 
ышанама, – деп чертгенди 
Казбек Коков. 

Келир жыл республика-
дагъы федерал жоллада 
къоркъуусузлукъну жалчы-
тыу бла байламлы 5 свето-

фор орнатыллыкъды. Аланы 
адамла жолну ётерге керек 
заманда тюегин басып, хай-
ырланыргъа боллукъдула. 
Андан сора да 3,6 километр 
жолда  бийик болмагъан 
темир-бетон керекле орна-
тыллыкъдыла эм 7 километр 
жолну да эки ызны ортасын 
темир буруула бла бёлюр 
мурат барды. Дагъыда 3,5 
километр чакълы узунлукъ-
да жолланы жанлары бла 
буруула саллыкъдыла, чы-
ракъла эм 30 къошакъ белги 
орнатыллыкъдыла. 

Бюгюнлюкде республи-
када Аргудандан Север 
Осетия -Аланиягъа дери 
баргъан 15 километр жол-
гъа тынгылы ремонт этиле 
турады. Жолну кенгертип, 
4 ызгъа бёле турадыла. 
Ишлени 2024 жылда бошар 

мурат барды. Андан сора 
«Кавказ» жолда орналгъан 
юч кёпюр ишленедиле. Ала 
Бахсан сууну эм Черекни 
юсю бладыла. 

Битеу да КъМР-де «Кавказ-
ны» бойсунууунда 395 кило-
метр автомобиль жол барды. 

Александр Лукашук бил-
диргеннге кёре, бюгюн-
люкде Шимал Кавказда 
жолланы 700 километри 4 
ызлыладыла. Ол а битеу 
жолланы 25 процентин 
тутады. Дагъыда 154,5 ки-
лометр жол 3 ызлыдыла. 
Чыракъла бла 680 километр 
жалчытылыныпдыла. Был-
тыр бардырылгъан тынгы-
лы ремонт ишледен сора 
эки ыздан тёртге дери 53,5 
километр жол жангыртыл-
гъанды.

Тюбешиуню ахырында 
Казбек Коков  Александр 
Лукашукга республиканы 
жолларын тапландырыу 
соруугъа аслам эс бёлген-
лери ючюн, аны бла бирге 
мында жашагъанланы ка-
честволу жолла бла хайыр-
ланыр онглары болгъаны 
ючюн  ыразылыгъын бил-
диргенди. 

Арт беш жылны ичинде Къабарты-
Малкъарда алты жангы школ ишленн-
генди. Бюгюнлюкде уа «Билим бериу» 
миллет проектни чеклеринде республи-
када оналты мектепни къурулушу къы-
стау бардырылады. Аладан жетисини 
къурулушу 2022 жылда башланнганды 
эм быйылгъы жылны ахырына хайыр-
ланыргъа берилликди. Андан сора да, 
юсюбюздеги жылны башында тогъуз 
мектепни къурулушу башланнганды, 
аланы келир жылны аягъына ишлеп 
бошарыкъдыла.

Алай бла, 2025 жылгъа, бек аздан, 14 
минг жангы окъуу жерле къураллыкъ-
дыла. 

Белгилерчады, жангы окъуу учреж-
денияла терк ишлеген интернетге къо-
шуллукъдула, аланы кабинетлеринде 
шёндюгюлю компьютер оборудование 
эм окъутууну тийишлисича бардырыргъа 
онгла къураллыкъдыла. Жыйылыула 
бардырылыучу эм спорт бла кюреширге 
жарарыкъ залла, аш ашаучу эм солуу 
жерле, физкультура эм спорт майданла 
шёндюгюлю излемлеге келиширикдиле.

Билим бериу бёлюмде жангыртыу 
ишлени тийишлисича бардырыу окъутуу 
ишни игилендирлигине эм качествосун 
да кётюрлюгюне, сабийлени уа мекте-
пледе туруулары хычыуун боллугъуна 
сёз да жокъду.   

Тюбешиуню кезиуюнде 
билим бериу бёлюмню ка-
чествосун игилендириуню, 
школлада дерсле берген 
устазла тюрлю-тюрлю от-
чёт къагъытланы азыракъ 
толт урур  ама лларыны 
юсюнден соруулагъа къа-
рагъандыла. Андан сора 
да, насийхатчылыкъны ин-
ститутун айнытыргъа, орта 

эм бийик билим бериуде 
тёрели окъуу программа-
ланы хайырланыргъа эм 
ол жаны бла алгъа барыр-
ча къыйматлы механизм-
лени къурауну юсюнден 
сёлешиннгенди.  Андан 
сора да, билим бериуде 
инфраструктураны айны-
тыу соруула, республика 
мындан арысында надзор 

ведомство эмда ол жаны 
бла федерал министерство 
бла   байламлыкъланы къа-
лай жюрютюрге кереклиси 
айтылгъанды.

Республиканы Башчысы 
келген къонакълагъа Къа-
барты-Малкъаргъа билим 
бериу жаны бла болушлукъ 
этерге хазырлыкъларын 
билдиргенлери ючюн эмда 
регион министерствогъа 
уллу эс бургъанларына 
ыразылыгъын айтханды, 
деп билдиредиле респу-
бликаны оноучусуну пресс-
службасындан.

Кенгешни хурметли къонакълары уа  
республиканы Башчысы Казбек Коков, 
Билим бериуде эмда илмуда надзор-
лукъ этиу федерал службаны таматасы 
Анзор Музаев, РФ-ни жарыкъланды-
рыу министрини орунбасарыны статс-
секретары Андрей Корнеев,  КъМР-ни 
Парламентини Председатели Татьяна 
Егорова, КъМР-ни Правительствосу-
ну Председатели Мусукланы Алий, 
КъМР-де баш федерал инспектор 
Тимур Макоев, Жарыкъландырыу 
эмда илму министерствода жамауат 
советни председатели Хаути Сохроков, 
педагог ишни ветеранлары, башхала да 
болгъандыла.

Устазланы август форумну башла-
ныуу бла эм алгъа видео амал бла 
РФ-ни жарыкъландырыу министри 
Сергей Кравцов алгъышлагъанды. Ол 
билим бериу не заманда да жамауатны 
айныууна къошумчулукъ этип, устазны 
даражасы бийик бола келгенин эсгерт-
генди. Бу жыл Президентни оноуу бла 
«Устазны эмда насийхатчыны жылы» 
деген белги бла озгъаны да ол шартны 
бютюнда ачыкълагъанын чертгенди. 
Сергей Сергеевич жангы окъуу жылны 
аллында къыралда битеу да мекте-
плеге «Новейшая история» дерсликле 

юлешинириклерин, анга бир кибик про-
грамма да хазыр болгъанын айтханды.

Мындан арысында да адам саны 
аз болгъан шахарлада бла элледе 
школлада «Точка роста» араланы 
ачылырларына, профориентациягъа 
да эс бурулуруна ышандыргъанды. Ол 
билдиргеннге кёре, хар орта кюнден 
мектепледе сабийлени усталыкълагъа 
тюшюндюрюуден жумушла барды-
рыллыкъдыла. Октябрьде Москвада 
«Большая учительская неделя» деген 
ат бла тюбешиу да озарыкъды.

Сайлауларына кертичилей къала, 
ёсюп келгенлени бюгюнню излемлери-
не тийишлиликде окъутханлагъа эмда 
юйретгенлеге ыразылыгъын билдирип, 
жангы жетишимле, саулукъ-эсенлик 
тежегенди. Бусагъатда билим бериуде 
бла юйретиуде болгъан тюрлениуле 
Россей окъутуу жаны бла дунияда эм 
ахшы он къыралны тизмесине тюшер 
ючюн этилгенлерин эсгерте, ол муратха 
да жетеригибизге ийнандыргъанды.

Чирик кёл Нальчикден 50 километр узакъ-
лыкъда  орналады эм республикагъа келген 
туристле кёрюрге сюйген объектледен бири-
ди, деп билдиреди КъМР-ни Башчысыны бла 
Правительствосуну пресс-службасы. 

Турист объектни къауумуна 5 карст  хал-
лы кёл киреди. Адамла аланы Баш эм Тюп 
кёлле деп къауумлайдыла. Туристле асла-
мында Тюп кёлде боладыла. Аны теренлиги 
300 метр чакълыды эм дунияда бек терен 
кёллени къауумуна киреди. Белгилисича, 
айтхылыкъ алимлени анга сейирлери къа-
чан да уллу болгъанды. Сёз ючюн, саулай 
дунияда аты айтылгъан жолоучу Жак-Ив 
Кусто окъуна Чирик кёлню тинтиуге аслам 
эс бёлгенди. 

Черек ауузуну табийгъатына туристлени 
сейирлери сау жылны ичинде селеймейди. 
Аны бла байламлы ол тийреде инфраструк-
тураны айнытыугъа аслам эс бёлюнеди. 

Шёндюгю жашау интернетсиз эм мобил 
байламлыкъсыз болмагъанын билебиз. Аны 
себепли бу жерледеги солуу базалада эм 
Чирик кёлню кесинде да Мегафон оператор 
ишлейди. Интернет мында бир такъыйкъ-
агъа 35 Мбит терклик бла тартады. Дагъыда 
VoLTE технологияла да  борчларын тынгылы 
толтурадыла.  Аны хайырындан адамла бир 
бирлерине терк сёлешаладыла. Тау жерледе 
уа ол бек магъаналыды. Бир тюрлю къыйын 
болумгъа тюшген спортчулагъа бла турист-
леге терк болушлукъ чакъырыу энди тынч 
болгъанды. 

Дагъыда бери суу тюбюне тюшюп жюзер-
ге сюйген драйверле да аслам келедиле. 
Ала Тюп кёлню таза сууун энчи багъалай-
дыла. 

КЪАСЫМЛАНЫ Аминат.

БИЗНИ  ИНДЕКСИБИЗ – П 5893

Тюбешиуле

Ал жанында – жолланы 
тап халгъа келтириу

КъМР-ни Башчысы Казбек Коков «Кавказ» федерал 
автомобиль жолланы управлениясыны таматасы Алек-
сандр Лукашук эм аны орунбасары Анзор Зубкаев бла 
тюбешиу бардыргъанды. Анда республикадагъы фе-
дерал жолланы айнытыуну эм аланы къоркъуусуз этиу 
жаны бла соруула сюзюлгендиле, деп билдиредиле 
регионну Башчысыны бла Правительствосуну пресс-
службасындан.

Болушлукъ тапдырыргъа 
хазырлыкъларын билдиргендиле

КъМР-ни Башчысы Казбек Коков Билим бериу эм 
илму бёлюмге надзорлукъ этген федерал службаны 
таматасы Анзор Музаев бла эмда Россей Федерация-
ны жарыкъландырыу министрини орунбасары-статс-
секретары Андрей Корнеев бла тюбешгенди, ала 
республикагъа ишчи жумуш бла келгендиле.

Билим бериуде тюрлениуле 
аны игилендириу бла байламлыдыла

Окъуу жылны аллында устазланы республикалы август кенгешлерин бардырыу эрттеден бери тёреди. 
 Быйыл а форум геуюрге кюнде Нальчикде Музыка театрда озгъанды. Ол кеси да бу жол окъутууну эмда юйретиуню 

жангы амалларына аталгъанды.

Къурулуш

Мектеплени 
санына къошулады

Тюбешиуню ача, Казбек Коков 
былай айтханды: «Бюгюнлюкде 
къыралыбызны Президентини жаш 
тёлюге себеплик этиуге бурулгъан 
оноуларыны хайырындан, феде-
рал толтуруучу власть органланы 
болушлукълары бла биз жаш тёлю 
политиканы экосистемасын тири 
айнытабыз, аны баш къурамла-
рын, кадрланы, инфраструктура-
ны магъанасын эмда къыйматлы 
ызларын да.

Бизни республикада жаш тёлю 
политикада аслам тюрлениуле 
болгъандыла: Къабарты-Малкъар 
Республиканы Жаш тёлю политика 
жаны бла министерствосу къурал-
гъанды. 2030 жылгъа дери ишин 
бардырлыкъ «Къабарты-Малкъар 
Республикада жаш тёлю полити-

каны айнытыу» къырал профильли 
программа 2022 жылда декабрьде 
къабыл кёрюлгенди. Аны баш бор-
чу 2025 жылгъа кёп ызлы бёлюмле 
аралы экосистеманы къурауду, аны 
хайырындан инфраструктураны 
эмда магъаналы ызланы тюрле-
ниулерини болушлукълары бла 
Къабарты-Малкъар Республиканы 
жаш тёлюсюню 60 процентден 
асламысын регионну социал-эко-
номикасын игилендириуню жаша-
уда бардырыу ишге къошаргъа онг 
боллукъду.

Къырал программаны битеулю 
ырысхы бла жалчытыу 2023 жыл-
гъа 260 миллион чакълы бирди, 
ол санда 50 миллион сомдан ар-
тыгъы регион бюджетден ахчады. 
Ол жаланда профильли програм-

магъады, анга жууукъ бёлюмлени 
– билим бериуню, спортну, мадани-
ятны – санамагъанлай. Жаш тёлю 
политиканы быйыл ырысхы бла 
жалчытыу былтыргъы кёрюмдюле-
ден эсе10 кереге бийикди.

Мен республиканы Правитель-
ствосуна, муниципал районланы 
бла шахар округланы жер-жерли 
администрацияларыны таматала-
рына буйрукъла бергенме, алагъа 
тийишлиликде жаш тёлю полити-
каны кадрла бла жалчытыу ишде 
уллу жумушла тамамланадыла, 
ол санда муниципалитетлени да-
ражасында.

Былтырдан башлап биз жаш 
тёлю политиканы профильли ин-
фраструктурасын тири къурап 
башлагъанбыз. Федерал проектге 
къошулгъаныбызны хайырындан 
быйыл 2 муниципал эм 1 регион 
жаш тёлю арала ачаргъа умутлу-
буз. Ол кереклеге деп Нальчикде 
6,5 минг квадрат метрден артыкъ 
кенглиги болгъан мекямны берирге 
оноу этилгенди.

 Жыйылыу

Жаш тёлюге себеплик этиу 
онглагъа энчи эс бурулады

Къабарты-Малкъар Республиканы Башчысы Казбек Коков 
КъМР-ни Башчысында Жаш тёлю политика жаны бла совет эмда 
Сабийлени бла жаш тёлюню «Биринчилени къымылдауу» би-
теуроссей жамауат-къырал къымылдаулары бла байламлыкъ 
жюрютген республикалы координация совет бла бирикдирилген 
кенгеш бардыргъанды. Анга правительствону келечилери, жаш-
тёлю жамауат организацияланы адамлары къатышхандыла.

Аны дерслери унутулмагъандыла

Ахыры. 
Аллы 1-чи бетдеди. 

Ахыры.  Аллы 1-чи бетдеди. 

Хурметлеу

 Ангылатыу 

Шима л-Кавказстатны 

эсеплерине кёре  быйыл 

алты айгъа  Къабарты-

Ма лкъарда ма лчылыкъ 

бла байламлы аслам про-

дукция чыгъарылгъанды. 

Ол санда тууарладан бла 

юй къанатлыладан 51,9 

минг тонна эт сатылгъанды. 

Ол былтыр бу заман бла 

тенглешдиргенде 111 про-

центге кёпдю.

Аны бла бирге  сагъыныл-

гъан кезиуде республиканы 

эл мюлк организациялары  

саулай 20,5 минг тонна 

чакълы  эт сатхандыла,  

мында да  38 процент ёсюм 

эсленеди. 

Андан сора да, эл мюл-

клени барында да 243,4 

минг тонна сют сауулгъан-

ды, неда 1,1 процентге кёп. 

Жумуртхаладан да 2,8 

процентге кёп алыннганды 

эм сатылгъан ёлчеми  100,2 

миллионнга жетгенди.  

МАГОМЕТЛАНЫ 
Сулейман.

Билим бериуде тюрлениуле аны 
игилендириу бла байламлыдыла

Республиканы заявкасы быйыл да Рос-
молодёжьну «Жаш адамлагъа регион» 
Битеуроссей эришиуде хорлагъан субъ-
ектлени санына киргени да магъаналы иш 
болгъанды. Биз 42-сини арасында ырысхы 
бла жалчытылыныу жаны бла 3-чю субъ-
ект болгъанбыз эмда 40 комплекс ишни, 
Нальчикде арт-резиденцияны, Тырныаууз-
да, Майскийде, Чегемде, Анзорейде жаш 
тёлю араланы къураугъа 186 миллион сом 
чакълы бир алгъанбыз».

Регионну оноучусу КъМР-ни Жаш тёлю-
ню ишлери жаны бла министерствосуну 
Росмолодёжь бла байламлыкъда ишлеу-
юню эм жаш тёлюню тюрлю-тюрлю ахшы 

башламчылыкълагъа къатышдырыу жаны 
бла кюрешиуню ахшы эсеплерин белгиле-
генди. «Арт жылда кёп ызла бла проектле 
башланнгандыла, аланы жангы, бютюн 
бийик качестволу даражагъа кётюрюрге 
тийишлиди. Сёзсюз, ол бёлюмде жарсы-
ула сакъланадыла, алай биз да аны ючюн 
ишлейбиз, аланы бирлешип тамамларгъа 
керекди. Советча, аллай коллегиялы ор-
ганла битеу сейирлери болгъанланы ахшы 
ишлерине себеплик этерча къуралгъанды-
ла. Къабарты-Малкъар Республикада жаш 
тёлю политика жаны бла ишни кючлеген-
лей турлукъбуз. Бизни баш борчларыбыз 
юйретиудю, битеу бёлюмледе не жаны бла 
да айныу болурча болумланы къурауду. 
Советибизни жаш тёлю къауумун ол ишге 
тирирек къошулургъа чакъырама», - деп 
эсеплегенди Казбек Коков.

Ол жаны бла КъМР-ни жаш тёлюню 
ишлери жаны бла министри Азамат Люев, 
Битеукавказ жаш тёлю тренинг араны 
таматасы Екатерина Борисевич, Урван 
муниципал районну администрациясыны 
таматасыны болушлукъчусу Мурат Бжедугов, 
жерлешлерибизге себеплик этген «Бир атлам 
артха турмазгъа» волонтёр къымылдауну 
башчысы Байсыланы Темиржан, «Бирин-
чилени къымылдаууну» регион бёлюмюню 

советини председатели Аслан Шипшев да 
сёлешгендиле.

Къабарты-Малкъар Республикада 2022-
2023 жыллада къырал жаш тёлю политика-
ны бардырыу соруула сюзюлгендиле, аны 
айнытыугъа эс бурулгъанды, ол санда му-
ниципал даражада. Дагъыда сёз къырал 
жаш тёлю политиканы кадр къолайлыгъын 
къурауну эмда айнытыуну, аскерчилеге, 
аланы юйюрлерине болушлукъ этиу жу-
мушлада #БизБиргебиз регион штабны 
ишини юсюнден да баргъанды. Респу-
бликаны толтуруучу власть органларыны 
«Биринчилени къымылдаууну» регион 
бёлюмю бла бирге ишлеуню онгларына 
да къаралгъанды.

Регионда жаш тёлю бла ишлерча ин-

фраструктураны эм кадр къолайлыкъны 
къурарча тири иш бардырылгъаны да 
айтылгъанды. Муниципалитетледе про-
фильли бёлюмле жарашдырыладыла, 
140 специалист «Эльбрус» корпоратив 
университетни мурдорунда усталыкъла-
рын ёсдюрюу курсланы ётгендиле, «Би-
ринчилени къымылдаууну» 177 первичный 
бёлюмлери ачылгъандыла. 2022 жылда 
тюрлю-тюрлю жаш тёлю жыйылыулагъа 
70 минг адам къошулгъан эсе, 2023 жылда 
ол тарих 100 мингден аслам болгъанды.

Республика федерал проектлеге къаты-
шады: жаш тёлю предпринимательствону 
айнытыу жаны бла битеуроссей про-
граммагъа, «Больше, чем путешествие» 
программагъа. Октябрьде Нальчикде 
Росмолодёжьну себеплиги бла элли жаш 
тёлюню Шимал-Кавказ форуму ётерикди, 
анда жаш фермерле кеслерини проект-
лерин кёргюзталлыкъдыла эмда грантла 
алаллыкъдыла. Добровольчествону ай-
нытыугъа 10 миллион сом ёлчемли грант 
хайырланыллыкъды, ол «Огъурлу ишлени 
региону» Битеуроссей эришиуде хорлам 
ючюн берилгенди. 2022 жылда республи-
каны жаш тёлюсю грантланы ырысхысына 
битеу да бирге 50 миллиондан артыкъгъа 
42 проектни жашауда бардыргъанды. 

Жаш тёлюге себеплик этиу
онглагъа энчи эс бурулады

Май районда Октябрь-

ское элде фельдшер-акушер 

пункт ишлене турады. Рай-

онну администрациясында 

айтханларына кёре, аны ал-

гъыннгы мекямы 1962 жыл-

дан бери хайырланыудады.

Къурулушчула жангы объ-

ектни мурдорун къурагъ-

андыла, къабыргъаларын 

къалап чыкъгъандыла, энди 

уа башын жабып башлагъ-

андыла. КъМР-ни саулукъ 

сакълау министри Рустам 

Калибатов кёп болмай ары 

барып, хар неге да кёз жет-

дирип кетгенди.

Жангы фельдшер-акушер 

пункт бек тынгылы,  шён-

дюгю излемлеге келишген  

боллукъду. Анда тюрлю-

тюрлю отоула  ишлерикдиле, 

тёгереги да тап, ариу этил-

ликди. Пунктда 923 адамны 

жумушларына къарарыкъ-

дыла. Ол санда юч жюзю 

сабийледиле.

Къурулуш ишле «Саулукъ 

сакълау» миллет проектни 

чеклеринде бардырылады-

ла.

ОМАРЛАНЫ Мурат 

хазырлагъанды.

Жыйылгъанланы алларында сёлеше, Казбек 
Валерьевич Сергей Кравцовха, Анзор Муза-
евге, Андрей Корнеевге Къабарты-Малкъарда 
билим бериу системаны айныууна энчи эс бур-
гъанлары ючюн ыразылыгъын билдиргенди. 
Устазланы жангы окъуу жылны башланыуу бла 
алгъышлай, хар сабий да, ол къайда ёсгенине 
да къарамай, качестволу билим алырча, ариу 
къылыкъда юйренирча этерге кереклисин 
чертгенди. Къабарты-Малкъар 57- миллионлукъ 
грант къытханын, ол ырысхы «Антарес» араны 
андан ары тапландырыугъа къоратыллыгъын 

да ангылатханды. Жангы школланы ишлеуге, 
тынгылы ремонт этиуге, башхача айтханда уа, 
билим бериу эмда юйретиу жаны бла да проект-
лени жашауда бардырыугъа мындан арысында 
да кюч салыннганлай турлугъуна ышандыра, 
форумгъа жыйылгъанланы келе тургъан жангы 
бла окъуу жыл бла алгъышлап, илхам, тёзюм-
люк, жетишимле да тежей, иш хакъны энди он 
процентге кётюрюрча мадарла этилликлерин 
да ангылатханды.

Анзор Ахмедович бла Андрей Алексеевич да 
алгъышлагъандыла устазланы. Ала энди педа-
гогла толтуруп тургъан къагъытланы саны иги да 
азайтыллыгъын, ВПР-леден иги окъуп тургъан 
сабийле эркин этилликлерин, ала кеслери да 
45 минутха созуллукъларын, къайсы дерсден 
бериллиги уа алгъадан белгили болмазлыгъын 
ангылатхандыла.

Жангы окъуу жылдан «Основы безопасности 
и защиты Родины» деген дерс да къошуллукъду, 
кюмюш майдалла да къайтарыллыкъдыла, ала 
бир неда эки «тёртю» болгъанлагъа берилликди-
ле. Аны ючюн окъуугъа кире туруп балла да къо-
шуллукъдула. Энди бир дерсден юч-беш тюрлю 
китап угъай, бир китап, бир кибик программа 

болурча этилликди. Ол сабийлеге, устазлагъа 
да таплыкъны излеу бла байламлыды.

Дагъыда жангы окъуу жылдан школланы 
директорларыны юйретиу эмда сабий органи-
зацияла бла байламлыкъла жюрютюу жаны бла 
кенгешчилери боллукъдула. Ала эндиге дери сы-
нам халда 49 регионда ишлеп башлагъан эдиле.

Ала дагъыда быйыл устазлыкъ усталыкъгъа 
юйретген бийик окъуу юйлеге кирген жаш тёлю-
ню саны иги да кёп болгъанын эсгертгендиле. 
Энди бийик квалификация алыр ючюн бир 
кере аттестацияны берген педагог аны хар беш 
жылдан къайтарып берип турлукъ тюйюлдю, ол 
жаланда бир кере этилип къаллыкъды.

Форумгъа келгенлени алларында сёлеше, 
КъМР-ни жарыкъландырыу эмда илму министри 
Анзор Езаов республикада билим бериу система 
аслам проектни жашауда бардыргъанын эсгерт-
генди. Аладан бири уа окъутуу махкемеле бла 
жалчытыуду. Аны тамамлауну чеклеринде 2022-
2024 жыллада регионда саулай да онбир бла жа-
рым мингден аслам жери боллукъ онсегиз школ 
ишленирге белгиленнгенди. Биринчи сентябрьде 
юч жангы мектеп ачыллыкъды (Куба, Нарткъала, 
Прохладный). Жылны ахырына дагъыда тогъузу-
суну къурулушу бошаллыкъды.

Дагъыда Анзор Клишбиевич жер-жерледе 
технопаркла, «Точка роста» арала къуралыргъа 
тийишлисин айта, эндиге дери ала 144 жерде 
барлыкъларын, быйыл онбешинчи сентябрьде 
37 жангысы ачыллыгъын, келир жылгъа да 13-

сюн къураргъа белгиленнгенин билдиргенди. 
Биринчи сентябрьде Къабарты-Малкъарны 
школларына 123 минг окъуучу барлыкъды, 
аладан 12 833-сю уа биринчи классха жюрю-
рюкледиле.

Министр устазла бла ата-анала биригирге 
тийишлисини, юйюр бла байламлыкъны кюч-
лендириуню  мадарларын излеуню юсюнден 
да сёлешгенди.

Кенгешде Элбрус районну администрациясы-
ны башчысыны къуллугъун толтургъан Соттала-

ны Къурман, Май районну Билим бериу управ-
лениясыны таматасы Элеонора Скотаренко, 
«Биринчилени  къымылдаулары» битеуроссей 
сабий эмда жаш тёлю къымылдауну регион 
бёлюмюню председатели Аслан Шипшев, «Кюн 
шахар» сабий чыгъармачылыкъ академияны 
физикадан устазы Сюйдюмланы Элдар, бирси-
ле да сёлешгендиле. Ызы бла хычыуун жумуш да 
болгъанды.  Жыйылгъанланы къауумуна ыразы-
лыкъ къагъытла, Сыйлы грамотала бла КъМР-
ни Башчысыны премиясы да берилгендиле. 
Алай бла республиканы оноучусуну ыразылыкъ 
къагъытына тийишли болгъанланы санында 
Мечиланы Салих (Къара-Суу), Залийханланы 

Лейля (Терс-Къол) бардыла. Сюйдюмланы Эл-
дар а диплом, премия бла да саугъаланнганды.

Анзор Музаевни Ыразылыкъ къагъытларына 
Казбек Валерьевич, Анзор Клишбиевич, Бекки-
ланы Мёлек (Тырныаууз, ючюнчю номерли школ) 
тийишли болгъандыла. Андрей Корнеев а Бий-
чеккуланы Розаны (Кёнделен, биринчи номерли 
мектеп) РФ-ни жарыкъландырыууну даражалы 
атына тийишли болгъаны бла алгъышлагъанды.

МОКЪАЛАНЫ Зухура.

ТЕРГЕУ 
Жангы жорукълагъа тийиш-

лиликде рецепт бла сатылгъан 

талай препарат энди «Честный 

знак» системада да тергеллик-

диле. Сёз мында психотроп 

средстволаны, бек кючлю 

эмда уулу къошакълары бол-

гъан дарманланы, льготникле-

ге багъаларыны бир кесегин 

неда толусунлай къырал жап-

хан препаратланы, дагъыда 

онлайн халда сатып алынн-

ган (рецепт бла) средствола-

ны юслеринден барады. Ол 

бары да алай кёп болмайды, 

аны себепли хайырланыучула  

тюрлениулени  хазна эслерик 

тюйюлдюле. Къалгъан (рецепт 

бла сатылгъан) препаратланы 

уа аптекалада алгъынча бер-

ликдиле.

ЭСЕПЛЕУ 
Энди провизорла, рецепт 

бла бериллик, кеслери да 

жангы жорукълагъа тийиш-

ли препаратланы сатханда, 

рецептни кюнюн, сериясын 

эмда номерин «Честный 

знак» системагъа жиберир-

ге борчлу боллукъдула. 

Алчы  технологияланы ай-

нытыу арада айтханларына 

кёре, аны хайырындан бузукъ-

лукъланы саны иги да азайы-

рыкъды, льготалы рецептлени 

эсеплеу, аланы тюзлюгюн 

тергеу а игиленирикди.

АЛЫУЧУЛАГЪА ХАЙЫР-
ЛЫЛЫГЪЫ

Эрттеден бери созулгъан 

неда къыйын аурууладан къый-

налгъан саусузла препаратла-

ны жыл сайын хайырланып 

турадыла. Аланы сатыуда мар-

дасы медицина учреждения-

ланы айтып билдиргенлерине 

кёре болады. Аны себепли ол 

дарманла тийишли адамланы 

къолларына тюшерге керек-

диле.

Хайырланыучуланы эркин-

ликлерин къоруулау жаны 

бла миллет союзну башчысы 

Павел Шапкин оюм этгенича, 

аллай препаратланы врачны 

рецепти бла сатыу эм бирин-

чиден алыучулагъа игиди. Был-

лай система къытлыкъдан къу-

тулургъа болушурукъду – бир 

адам  дарманланы артыгъы 

бла алып, ол башхалагъа жет-

мей къаллыгъындан.

Къыралны Саулукъ сакълау 

министерствосунда энчи чер-

тедиле: келир айны биринчи-

синде кюч аллыкъ жорукъла 

рецепт бла сатылгъан дар-

манланы санын азайтырыкъ 

тюйюлдюле.

УЛБАШЛАНЫ Мурат 

хазырлагъанды.

- Адамны жашауунда эсинден 
кетмеген кёп затла бардыла: анасы, 
атасы, юйюрю… Устаз да аладан 
бириди,- деп жазады Сакинат. - Ул-
башланы Доммайны жашы Мусос 
кёплеге билимге эшик ачханды.  
Хар инсанны адамлыгъы башхача, 
устазны да кесини бир къылыгъы, эн-
чилиги болады. Мусос Доммаевични 
уллугъа, гитчеге да кёрюннген, бир 
терен, кимни да сейирсиндирген ариу 
ич дуниясы бар эди. Ол Яникойну 
битеулю билим берген орта школунда 
алгебрадан бла геометриядан устаз 
болгъан къадарында, къайсы бири-
биз да анга ушаргъа, кёп билирге 
итине эдик. Ол окъутхан жылла, бир 
тамаша таурухча, бизни эсибизде 
алай къалгъандыла.

Устазны сюймесенг, дерсин да 
жараталмайса. Аны уа дерслери ай-
ырмалы эдиле. Мектепчилери олим-
пиадалада хорлап тургъандыла. Аны 
сохталарындан математика факуль-
тетге киргенлени санап чыгъаргъа уа 
иги кесек заман керек боллукъду. Ол 
окъутханланы араларында халкъы-
бызгъа белгили Бечелланы Илиясны, 
Геляхланы Абдуллахны, Созайланы 
Илиясны, Кючюкланы Людмиланы 
айтсакъ да, тамам боллукъ сунама.

- Аны дерслеринде энтта бек сюй-
юп олтурлукъ эдим. Ол бизни сей-
ирсиндире, неге да тюшюндюре да 
билгенди. Ангыламагъаннга он кере 
къатлап къайтарыргъа эринмегенди,- 
дейди аны окъуучусу Къудайланы 
Шамил, белгили хирург, республи-

калы больницаны баш врачыны 
орунбасары. 

- Дерсде магъаналы болмагъан уч-
хара затха эсибизни бёлюп, заманны 
зырафына бир заманда да къорат-
магъанды. Кёзбауу болмагъан, тюз 
адам эди. Кесине, сабийлеге да су-
рамы къаты эди,- дейди ол окъутхан 
Таппасханланы Мариям да.

Мусос Доммаевич кёп жылланы 
Яникойну  ингирги мектебинде дирек-
тору болуп да тургъанды. Бир ишден 
къачмагъанды. Аны ишчи сынамы 
элли жыл эди. Ол «Къабарты-Мал-
къар Республиканы сыйлы устазы» 
деген атны намысы-сыйы бла жю-
рютгенди, «Урунууну ветераны» май-
дал, кёп даражалы грамотала бла да 
саугъаланнганды.

Аны юй бийчси Деуаланы Ахматны 
къызы Фатимат жыл саны жетгенде 
да жашау-турмуш тирилиги бла кёп 
жаш адамлагъа юлгю болгъанлай 
тургъанды. Ала бирге эки сабий 
ёсдюргендиле, алагъа бийик билим 
алдыргъандыла. Туудукълары да окъ-
ууда, урунууда да ахшы жетишимлери 

бла таматаланы сыйларына тийишли 
болгъанлай турадыла.

- Жашауда бир къыйматлы, юлгю-
лю адамгъа тюбесенг, аны хапарын, 
къууанып, кимге да айтыргъа сюесе, 
- деп эсгереди устазын Жолабланы 
Сакинат. - Улбашланы Мусос ма ал-
лайладан эди: керти инсан, огъурлу 
адам, ишине жюреги бла берилген 
чынтты уста. Ол тёлюню келечилери 
бизге бюгюн да юлгю болгъанлай 
турадыла.

ХОЛАЛАНЫ Марзият.

Аны дерслери унутулмагъандыла
«Заман» газетге окъуучуларыбыздан келген письмолада бирле 

басмаланнган статьяны окъугъандан сора оюмларын жазадыла, 
телефон бла сёлешип айтадыла, башхала кемчиликлени туура этерге 
сюедиле, ючюнчюлери да ахшы бла атларын айтдыргъан жерлешле-
рини юслеринден билдирлигибизни излейдиле. Бу кюнледе Яникой 
элден Жолабланы Сакинат да аны окъутхан устазны уллу хурмет бла 
сагъыннганды.

Дарман сатыуда жангылыкъла
Быйыл биринчи сентябрьде препаратланы талай 

тюрлюлерин рецепт бла сатыу жоругъу тюрлени-
рикди. Ол кюнден башлап  РФ-ни Правительствосу-
ну бегимине кийирилген тюрлениуле кюч аладыла. 
Ала не бла байламлыдыла, не зат тюрленирикди 
алыучулагъа, аны юсюнден объясняем.рф порталда 
ангылатхандыла.

Эл мюлк 

Къарау

Гыжгыланы Къаншауну 
жашы Хажи-Муса 1903 

жылда Гюдюргюде туугъан-
ды. Сегиз сабийли юйюрде 
(беш жаш бла юч къыз) ол 
тёртюнчю эди. Кеси тёлюсю-
ча жашау этгенди. Ол жетер 
заманнга Октябрь револю-
ция болуп, жангы власть 
орналгъанды. Жыйырма эки 
жылында Хажи-Муса фаэ-
тон бла эл къуллукъчуланы 
Нальчикге ташыгъанды. 1935 
жылда жууунгучу Бечелланы 
Якубну къызы Фаризат бла 
юйюр къурагъанды. 1939 
жылда Хажи-Мусаны аскер-
ге чакъыргъанда, аны эки 
сабийи бар эди: Тамара бла 
Кезийбан. Амырхан ол кет-
генден сора туугъанды.

Жыл ётерге Уллу Ата журт 
уруш башланып, Хажи-Муса 
уруш жолла бла Сталин-
граддан Будапештге дери 
баргъанды. Харьковну фа-

шистледен азатлай туруп, 
жаралы да болгъанды. Хор-
ламгъа уа Югославияда Броз 
Титону партизан жыйынында 
тюбегенди. Аскерде дагъыда 
бир жыл къуллукъ этип, 1946 
жылда сентябрьде Наль-
чикге келгенди. Хажи-Муса 
мында билгенди халкъыны 
кёчгюнчюлюкде болгъанын, 
сора, юйюрюню ызын из-
лей, Орта Азиягъа кетгенди. 
Хорламны солдатын туугъан 
элине барыргъа окъуна эр-
кин этмегендиле.

Oл юйюрюн 1947 жыл-
ны ахырында Къазах-

станда Джамбул областьда 
Кенес элде тапханды. Тама-
та къызчыгъы Тамара Акъ-
Топуракъда окъуна ауушуп 
эди да, анда юйдегисин, эки 
сабийин тансыкълагъанды. 
Жарсыугъа, ата-ана ауушуп 
эдиле, киши жеринде ала 
юйюрсюналмагъандыла. 
Хажи-Муса келгенде, ол кёр-
меген жашына сегиз жыл 
бола эди, Кезийбан а ан-
дан таматаракъ. Анда ол 
жылкъычы, склад тамата 
болуп тургъанды. Анда юй-
юрге эгизле Адрахман бла 

Темиркъан (Илияс),  Хусей, 
Мустафа, Адилгерий, Эскан-
дер, бери къайтханда Расул 
къошулгъандыла.

Ту у г ъ а н  же р ге  Х а -
жи-Мусаны юйюрю 1958 
жылда къайтханды. Акъ-
Топуракъгъа жол болмай, 
алгъа Тёбен Чегемде, аны 
башында Адайда жашагъ-
андыла. Артда уа эллилери 
бла бирге энди къурала 
тургъан Хушто-Сыртда тох-
тагъандыла. Юйюр тамата 
1970 жылгъа дери малчы-
лыкъда уруннганды. Андан 
арысында ол онбеш жылны 
ичинде элде иймам болуп 
тургъанды. Къошда ишле-
ген заманында, намазны, 
дууаны эркин этмегенлерин-
де, элде ёлген болса, аны 
эрттен дууасына тюшюп тау-
дан, юйюне къайтмай, артха 
кетгени да болгъанды. Дин 
окъуугъа уа ол Гюдюргюде 
сабий заманында алгъа 
араплы эфендиден, ызы бла 
Геграланы Хасан хажиден 
юйреннгенди. Трамланы Ах-
мат бла окъугъанды. Хажи-
Муса 1998 жылда токъсан 
беш жыл болуп ауушханды.

Жашау нёгери Фаризат 
Хажи-Мусадан онтёрт 

жылгъа кичи эди. Ол да он 
сабийли юйюрде ёсгенди. 
Ма аллай берекетли юйюрле 
болгъандыла ол заманда 
тау элледе. Ала алда Жуу-
унгуда жашап, артда Акъ-
Топуракъгъа кёчген эдиле. 
Эл школну бошагъан къызны 
жыйырма жылында колхоз 
складха эсепчи этип сал-
гъандыла. Анда бир кесек 
ишлегенлей, тюкеннге кё-
чюргендиле. Жыйырма бла 
бир жыл болуп баргъанды ол 
Хажи-Мусагъа. Аланы алда 
санагъаныбызча, он сабий-

лери болгъанды. Фаризатха 
«Жигит ана» деген майдалны 
да аны ючюн бергендиле 1964 
жылда.

Сабийлени юслеринден 
айтханда, бюгюн ала намыс-
лары, сыйлары жюрюген, жа-
шаугъа къыйын салгъан ул-
лайгъан адамладыла. Юйюр 
тамата Кезийбан Бедикде 

Селяланы келинлериди.
Амырхан (Аника), аскерден 

къайтып, клубда директор, 
колхозда бухгалтерни бо-
лушлукъчусу болуп тургъан-
ды. Беш жылны эл советни 
председателини къуллугъун 
жюрютгенди. Зоотехникге 
окъуп, фермагъа таматалыкъ 
этгенди. Солуугъа кетгенде, 
Биринчи Чегемге кёчген эди. 
Анда да Ленин атлы колхозда 
ферма тамата болуп тургъан-
ды. Жансуйланы Фатима 
бла бирге ол алты сабий 
ёсдюргенди: эки къыз бла 
тёрт жаш. «Балкария» къы-
рал фольклор-этнография 
ансамбльни биринчи къура-
мында тепсеген Гыжгыланы 
Муслим, КъМР-ни, Ингушети-
яны да сыйлы артисти аладан 
бириди. Темирхан (Илияс), 

аскерден къайтып, Къабар-
ты-Малкъар къырал уни-
верситетни филология фа-
культетини орус эм малкъар 
бёлюмюн бошап, элде ана 
тилден, орус тилден, ОБЖ-
дан, физкультурадан, керек 
болгъанда географиядан да 
устаз болуп тургъанды. Тёрт 
жыл эл советге таматалыкъ 
да этгенди. Ол юйдегиси 
Жабелланы Нафисат бла юч 
къыз бла жаш ёсдюргенди. 
Жарсыугъа, ол ауушханлы 
жыл бла жарым болады.

Аны эгиз нёгери Адрах-
ман, университетни бо-

шап, элде ветеринар, баш 

ветеринар, зоотехник да бо-
луп тургъанды. Солуугъа 
чыкъгъандан сора, эл со-
ветде землеустроитель бо-
луп ишлегенди. Кожакъланы 
Татьяна бла ол юч жаш бла 
бир къыз ёсдюргендиле.

Хусей да, аскер къуллукъ-
дан къайтып, малчы болуп 
тургъанды. Биринчи Чегемде 

жашайды. Тёппеланы Люба 
бла бирге эки жаш ёсдюр-
генди.

Мустафа аскерге кетгинчи 
шофёргъа окъугъанды. 

Андан къайтханлай, Терк 
эл-мюлк техникумну механи-
зация бёлюмюн бошап, кол-
хозну сабанчы бригадасына 
таматалыкъ этгенди. 1993 
жылдан бери школда за-
вхоз болуп турады. Габоланы 
Сапина бла бирге тёрт жаш 
бла бир къыз ёсдюргенди. 
Аны юч жашы бирча аскерчи 
усталыкъла сайлагъандыла. 
Тёртюнчюсю къурулушчуду. 
Жашладан бири бу кюнледе 
Украинада баргъан кюреш-
леде орденнге тийишли бол-
гъанды.

Аны ызындан келген Адил-
герий да ата-баба юлгюсюнде 

малчылыкъ бла кюрешеди. 
Къошу барды тауда. Гюдюр-
гюде шаптал терек бахчасы 
да. Дагъыда ол бал чибинле 
тутады. Жаникаланы Жан-
чыкъ бла эки къыз бла жаш 
ёсдюргендиле.

Эскандерни республика-
да иги таныйдыла. Ол 

экономистге окъугъанды. 
Онжети жылны колхозда 
экономист, алты жылны бух-
галтер болуп тургъанды. 1998 
жылда эллилери аны жер-
жерли администрацияны та-
матасына айыргъандыла. Бу 
жууаплы къуллукъда Эскан-
дер онтогъуз жылгъа жууукъ 
ишлегенди. Ол кезиуде элде 
суу быргъыла алышыннган-
дыла, газ тартылгъанды, ток 
чигинжиле салынып, жан-
гы ыз ишленнгенди. «Токну 
Тёбен-Чаты-Башы, Акъ-Суу 
башы бла тартдыргъан эдиле 
да, уллу къар жауса, терек 
ауса да, чырмаула тюшюп 
тургъандыла. Ол ишде манга 
республиканы таматасы бла 
Малкъарланы Якуб болушхан 
эдиле. Келип, къарап, тынгы-
лы этген эдиле», – деп ыра-
зылыгъын айтады Эскандер. 

«Бирде президентибиз Ва-
лерий Коков келеди Евгений 
Чазов бла Хушто-Сыртха. Ол 
а къырал таматалагъа багъ-
ыучу кардиолог, билесиз, биз-
ден Къырал Думагъа депутат 
да болгъан эди. Бир жауун 
кюн эди ол. Сора Чазов ай-
тады: «Мен былайдан узакъ 
болмай бир иги жер билеме, 
дайым кюн тийип тургъан. 
Бусагъатда анда жауун жокъ-
ду. Келигиз, ары барайыкъ». 
Сейир тюйюлмюдю, ол бизни 
Акъ-Топуракъгъа элтген эди! 
Анда уа керти да, кюн тий-
ип, ачыкъ», – деп эсгереди 
Эскандер. Ол Жанатайланы 
Аминат бла тёрт жаш бла 
къыз ёсдюргендиле. Жашла 
аскерчиледиле. Эки кичи, 

эгизле, Санкт-Петербургда 
аскер училищени бошай ту-
радыла.

Хажи-Мусаны кичи жашы 
Расул а хажиди. Иймам 

болуп турады элде. Алда 
ферма тамата болуп тургъан-
ды. Хасанланы Нафисат бла 
къыз бла жаш ёсдюргенди.

«Атабызны аллай осуяты 
бар эди, – дейдиле Эскандер 
бла Мустафа, – онг болуп, хаж 
къылырыбызны сюйгенди. 
Ёнкючге кирмей, кесибиз 
мадар этип барсакъ ыразы 
эди да, алай да болгъанды. 
Биринчи Адрахманны жашы 
Амирбий баргъанды. Жый-
ырма жыл ийманлыкъ этеди 
ол. Экинчи – Адрахман кеси. 
Ючюнчю – Расул. Тёртюн-
чю уа – Зафир, Эскандерни 
жашы. Бешинчи – эгечибиз-
ден туугъан Азрет».

Жашланы асламысы 
аскерчиледиле. Ала аскер 
операциялагъа къатышады-
ла бюгюн. Сау айлансынла.

Ол нечик уллу насыпды, 
дин тазалыкъны да тутуп, 
ишден къачмай, жашау ма-
дарын этмеклик! «Иш жокъду 
деп тарыгъадыла адамланы 
бирлери. Иш къалай болмаз 
элде?» – дейдиле къарындаш-
ла. Хажи-Мусаны жашларыны 
хар бирини тууар малларыны 
саны онла бла саналады, ала 
жылкъыла тутадыла, ууакъ 
аякълы мал да, анга кёре. 
«Ишлегенни кёлю – жарыкъ»  
деп бошдан айтылгъан бол-
маз халкъыбызда.

 МУСУКАЛАНЫ Сакинат.

Ишлегенни кёлю – жарыкъ

Аллай юйюрле боладыла, къайда да халкъны 
бетин чыгъаргъан, аны адет-тёресин айыпсыз элт-
ген, келлик тёлюлени миллети бла байламлыкъда 
ёсдюрген. Хушто-Сыртда Гыжгыланы Хажи-Муса-
ны юйюрю аладанды.

Гыжгылары булунгучуладыла. Ала Къара-Таш-
да, Камда жашагъандыла. Артда уа, Гюдюргюде 
эл къуралгъанда, эркинирек жерле излей, элли 
юйюрню санында ары кёчгендиле. Тукъум терек 
жыйгъан жашланы санауларына кёре, ол ишле 
1815-1816 жыллада болгъандыла. Ата-ана жанын-
дан да ала жети атагъа дери санайдыла. Чегем 
ауузда Энейлары, Боллулары,Тохалары, Дажила-
ры, Татталары бла жууукълукъ жюрютгендиле. 
Бюгюн ол бютюнда кенг жайылгъанды.

Алгъадан чертсек, бюгюнлюкде устаз 
усталыкъны даражасы бир кесек 

ёзгерген кезиуде, жаш адамла анга эс бур-
гъанлары, аны бла къадарларын байламлы 
этерге  итиннгенлери ахшы шартды эмда 
хурметге тийишлиди. Баразланы къызлары 
да кесине педагогика бла байламлы уста-
лыкъны сайлагъанладанды. 

Ол Яникойда ёсгенди эмда мында Бай-
солтанланы  Алим атлы мектепни алтын 
майдалгъа бошагъанды. Алай эсе да, ол эм 
алгъа медицина ызны сайларгъа сюйюп, 
тогъузунчу классдан сора колледжге ба-
рыр умут да этеди. Болсада бир-эки баллы 
жетмей къалып, окъуугъа кирмей, артха 
школгъа къайтады.

Къ
ызчыкъны жюреги къыйналып 
тургъанын эслеп, класс башчысы, 

ингилиз тилден устаз Байсолтанланы 
Лариса Ахматовна анга: «Танзиля, сен 
назмула да жазаса. Филология жаны 
бла ангылауунг игиди. Сагъыш этип, ол 
жанына эсинги бурурму эдинг. Колледжге 
кирмегенликге, жашау аны бла тауусулуп 
къалмайды», – деп жапсаргъанды. Баям, 
адамны жашауунда аллай чакъланы–кимге 
тюберигинги, ким къаллай сёз айтырыны 
магъанасы да терен болады. Бюгюнлюк-
де Танзиля да сокъуранмайды устазына 
тынгылагъанына, аны насийхаты бла орус 
тилни сайлагъанына.

Гитчелигинден да атасыны эгечи Тама-
ра окъугъан жомакълагъа тынгыларгъа 
сюйгенди. Ол китапла уа сабийге алай 
ариу кёрюннгендиле! Алада сёзле къалай 
жазылгъанлары да, къайсы харфны ызын-
дан къайсысы баргъаны анга сейир эдиле. 
Аллай ышанла уа, айхай да, керти да чынт-
ты филолог боллукълада тюбей болурла. 
Нек дегенде сабийликден да орус тилге эс 
буруп, ол дерсге школда да  бегирек сюйюп 
баргъанды.

Аны себепли мектепни бошагъанын-
да Бир къырал экзаменлени берге-

нинде да абызырамагъанды. «Къолума 
къаламны алгъанымлай окъуна, аллай 
бир заманны хазырланып тургъан эсем, 
къалай жазаллыкъ тюйюлме да деп, би-
теу сагъышымы сынауну кесине бургъан 
эдим», – деп хапарлайды. Орус тилден 
ЕГЭ-ге тюшюндюрген устазы Жолабланы  
Мадина  Магометовнагъа ыразылыгъын да 

билдиреди. Аны хайыры бла орус тилден, 
бирси экзаменледен да бийик балла алып, 
алай бла майдалгъа тийишли болгъанын 
да ачыкълап, КъМКъУ-гъа бакалавриатны 
бюджет бёлюмюне тюшген эди.

Студент болгъан биринчи кезиуюнден 
окъуна, дерследе  иги окъугъанындан сора 
да, вузну жамауат ишине тири къатыш-
ханды. Волонтёр клубуну келечиси болуп,  
ауругъан сабийлеге, къартлагъа саугъала 
бла баргъанланы, алагъа деп тюбешиуле 
къурагъанланы араларында болгъанды. 
Андан сора да, «Машук» форумлагъа 
волонтёрлукъ жаны бла дайым да къа-
тышханлай тургъанды. Бакалавриатны да 
Танзиля къызыл дипломгъа бошагъанды. 
Аны таууса туруп, белгили алимибиз, фило-
логия илмуланы доктору Кучукланы Зухура 
Ахметовнаны илму башчылыгъында «К 
проблеме интертекстуальных связей семь 
русских Гамлетов» деген темагъа диплом 
ишни да жазгъанды.

Ызы бла уа, бу теманы андан ары 
бардыра, магистратурада билимин 

ёсдюргенди. Белгилегенибизча, аны да 
жетишимли бошагъанды. Окъугъан кезиу-
юнде,  Зухура Ахметовнадан сора да, фило-
логия илмуланы докторлары Башийланы  
Светлана Къонакъбиевнадан, Мусукаланы 
Анжела Хамитовнадан юлгю алгъанын, 
аладан аслам затха тюшюннгенин да ай-
тады. Аланы адамлыкъ ышанлары, окъуу-
лулукълары ючюн да хурметлейди. 

Хунерли къызчыкъ тёртюнчю курсда 

болгъанында окъуна, кеси билгенни 
башхалагъа юйрете, билим  бериуде 
ишлеп башлагъан эди. Бюгюнлюкде уа 
ол Нальчикде «Лингвист» атлы арада 
ёсюп келген жаш тёлюню орус тилни 
жашырынлыкъларына тюшюндюреди, 
андан сора да, аланы ОГЭ-лени жазаргъа 
юйретеди. Жай кезиуде мында дагъыда 
лагерь къуралгъан заманда жашлагъа  
бла къызлагъа  жамауат аллына чыкъ-
гъанларында буюкъмай, къалай шатык 
сёлеширге боллугъун ангылатады.

Филология илмуну юсюнден айта, 
бюгюнлюкде жашау тарихлеге бурул-

гъанча, асламысында компьютер техноло-
гияла хорлагъанча кёрюне эсе да, тил бла 
кюрешген адамла хар заманда да керек 
болгъанлай къаллыкъларын, алагъа хурмет 
да энчи болгъанын чертеди. Бу усталыкъны 
алгъанла бир заманда да ишсиз турмаз-
лыкъларын, ала бюгюнлюкде жаланда 
устаз угъай, журналист, копирайтер, диктор 
да болаллыкъдыла, дейди. Жаш тёлю бу-
сагъатда да филологиягъа эс бургъанын 
белгилей,  юлгюге кеслерини курсларын 
келтирип, бакалавриатны бошагъан онбеш 
адам барысы да школлагъа устазла болуп 
баргъанларын хапарлай, аны ахшы шартха 
санайды.

Кертиси бла да, ол тариххе къууаныр-
чады. Нек дегенде бюгюнлюкде жаш 

адамла мектеплеге ишлерге барыргъа ар-
тыкъ итинмегенлерин барыбыз да билебиз. 
Дагъыда окъургъа талпыныуу болгъан жаш 

адам къайда да  окъуругъу, айныуну амал-
ларын излериги баямды. Аны юсюнден 
Баразланы къызлары да чертеди.

– Универистет Россейде эм ахшы жюз 
окъуу юйню тизмесине киргени бошдан 
тюйюлдю. Ол хунерлилени айнытхан май-
данды, мында не жаны бла да билиминги, 
фахмунгу да ёсдюрюр онгла, амалла да 
асламдыла, жаланда аланы хайырлана 
билирге керекди ансы, – дейди ушакъ нё-
герим кеси уа. 

Андан сора да, жаш адамны жюрегинде 
бир мураты бар эсе, анга жетер ючюн, тох-
тамай, эрикмей эмда эринмей кюреширге 
кереклисине да ийнанады. Усталыгъында 
алыкъа ол  ал атламларын эте эсе да, анга 
сабийле бла ишлеген хычыуунду. Аланы 
окъутургъа, кеси билгенни юйретирге сю-
еди. Ёсюп келгенлени жарыкъ кёллюлю-
клери, кёп затха юйренирге  излегенлери, 
не жаны бла да хунерлерин айнытыргъа 
угъай демегенлери да анга ишин сюйюп 
бардырыргъа кёл бередиле.

Белгилегенибизча, Танзиля бош за-
манында назмула да жазады. Андан 

тышында да, ол сурат ишлеуню жаратады. 
Алай эсе да, асламысында табийгъатны 
суратламайды. Ала анда адамны жашау 
философиясы бла байламлыдыла. Сурат 
ишлей, алай бла ол арыгъанын кетереди, 
кесини заманнга, дуниягъа да кёз къара-
мын ачыкълайды.

Ол алыкъа устазлыкъ жолунда ал ат-
ламларын этгенликге, Танзиляны окъу-

улулугъун, билимин кёпле эслегендиле. 
Айтханыбызча, сабийлени экзаменлеге да 
хазырлайды. Мындан арысында уа аны 
окъуучуларыны, жетишимлери бла айтылы-
рына, хурметли педагогларыбызны санына 
кесини энчи ызы, хаты бла да къошулуруна 
биз да ышанабыз.

ТРАМЛАНЫ Зухура.

Солдан онгнга: олтургъанла Хусей, Адрахман, Мустафа; 
сюелгенле Адилгерий, Эскандер, Расул.

Хусей, Мустафа, Эскандер, Расул, Адилгерий аналары Фаризат бла.

Кезибан.

Темиркъан.

Быйыл Къабарты-Малкъар къырал университетни колледжлерини бла институтларыны  башха-башха бёлюмлерин къызыл 
дипломлагъа бошагъанланы саны 600 чакълы адам болгъанды. Аланы арасында уа «Ата журтлу филология» ызны орус тил эмда 

битеулю тил билим бёлюмюню  магистратурасын жетишимли тауусхан Баразланы Танзиля да барды.

Муратына жетер ючюн арымай-талмай кюрешеди

Жылны аллындан башлап Къа-
барты-Малкъарда сабий туугъан 
2568 юйюрге ахча болушлукъ этил-
генди. Ол бир кереге берилиучю по-
собияды, аны ата неда ана алыргъа 
боллукъдула. Бу ишге 59 миллион 
сом бёлюннгенди. 

Инсан ишлей эсе, тёлеуню алыр 
ючюн уруннган жерине барып алал-
лыкъды. Аны ёлчеми 23 минг сом-
ду. Ишлемей эсе, фондну клиент 
службасында, къырал жумушланы 
порталында неда МФЦ-да заявле-
ние жазаргъа керекди. Бу жумушну 
сабий туугъандан сора алты айны 
ичинде толтурургъа тийишлиди. 

Пособияны тёлеуню юсюнден оноу, 
заявление жазылып, битеу къагъыт-
ланы да жыйышдыргъандан сора 
он ишчи кюнню ичинде этилликди. 
Битеу керекли къагъытла жетдирил-
меген эселе, аны болжалы 20 ишчи 
кюннге дери кёбейтилликди. 

Къыралны жанындан себеплик-
ни бу тюрлюсюн битеу россейли 
юйюрле, ол санда сабийни алып 
ёсдюрген адамла да, файдалары 
къаллай бир болгъанына къарамай  
алаллыкъдыла. 

ХАБИБУЛЛАХЛАНЫ Зульфия.

Бу кюнледе Нальчикде «СКФО-да 
туризмни айнытыуну онглары» деген 
стратегиялы сессия «Уллу Кавказ» 
деген проектни чеклеринде къуралып 
ётгенди. 

Республиканы толтуруучу власть 
органларыны, район администрация-
ланы келечилери, турист бёлюмде иш-
легенле «ПроГород» деген компанияны 
къуллукъчулары бла регионну макро-
территорияларын мастер-планларына 
къошууну сюзгендиле. Тюбешиуню 
КъМР-ни курортла эм туризм министри 
Мурат Шогенцуков бардыргъанды. 

– Бюгюнлюкде жангы ызла бардыла. 
Аланы инфраструктураларын айныты-
уну къырал кеси боюнуна алады. Жол-
ла ишленедиле, газ ызла тартыр онгла 
да чыгъа башлагъандыла. Биз а аллай 
объектледен байбыз. Жангыларын 
кийириу эм болгъанларын да айнытыу  
онгларыбыз бардыла, – деп белгиле-
генди жыйылыуну ача министр. 

«Уллу Кавказ» деген проектни тама-
тасы Семён Москалик билдиргеннге 
кёре, шёндю аланы алларында бир 
ненча борч салыныпды. Биринчиден, 
туристлени сейирлерин къозгъарыкъ 
объектлени ачыкълау, регионла ара-
лы байламлыкъланы кючлеу эм ин-
фраструктураны айнытыу жаны бла 
болгъан тыйгъычланы кетериу.

КъМР-ни курортла эм туризм мини-

стрини орунбасары Шауаланы Ислам 
2023 жылны аллындан бери регионда 
600 минг турист болгъанын белгиле-
генди. 

– Ол кёрюмдю кюн сайын ёсе 
барады. Аны  себепли  бюгюнлюкде 
бизни баш борчубуз келгенле аслам 
сайлагъан, табийгъат эсгертмеле да 
кёбюрек болгъан жерлени не жаны бла 
да айнытыуду, – дегенди ол. 

Чегем, Черек эм Зольск  районланы 
келечилери проект алагъа сейир бол-
гъанларын билдиргендиле. 

Сёз ючюн, «Долина Нарзанов» 
Эко-паркны» таматасы Хасан Ажахов 
Кичибалыкъдан Жылы-Суугъа элтген 
жолну ишлерге эм Шадхурей кёлню 
тийресин да тап халгъа келтирирге 
кереклисин белгилегенди. 

Жыйылыуну ахырында министр 
район администрацияланы кеси жер-
леринде туристле солурча жерлени 
тизмесин къураугъа тири къатышыр-
гъа  чакъыргъанды. Бу жумушну 
къысха заманны ичинде толтурургъа 
керекди. Нек дегенде проект РФ-ни 
Правительствосуна 2024 жылны би-
ринчи кварталында кёргюзтюрюллюк-
дю, деп билдиреди КъМР-ни курортла 
эм туризм министерствосуну пресс-
службасы. 

КЪАСЫМЛАНЫ Аминат. 

Паспортларын байрам 
кюнде алгъандыла

Геуюрге кюн Нальчикде Россейни 
байрагъыны кюнюн белгилеуню чекле-
ринде «Биз Россейни инсанларыбыз!»  
акция бардырылгъанды. Анда КъМР-
ни жаш тёлюню ишлери жаны бла 
министри Азамат Люев школчуланы 
къауумуна паспортла бергенди.  

Министрни къолундан кесини бирин-
чи документин алгъанланы араларын-
да Яникой элни орта школуну окъуучусу 
Къудайланы Мурат да барды.  Ол  
быйыл 9-чу  классха барлыкъды. Жаш  

билим алыргъа, не жаны бла да ай-
ныргъа, ёсерге  сюйген къауумданды. 

ТАППАСХАНЛАНЫ Аминат. 

Россейни байрагъыны кюнюнде 
Росгвардияны бла жамауат органи-
зацияланы келечилери «Сосруко» 
архитектура комплексни аллында 
узунлугъу отуз метрден аслам болгъан 
байракъны жайгъандыла. 

Патриот акцияны республиканы 
Жаш тёлюню ишлери жаны бла ми-
нистерствосу къурагъанды, ол Гитче 
Кизиловка таугъа ёрлеуден башланн-
ганды. Жолоучулукъну кезиуюнде анга 
къатышханла Ата журтха сюймекликге 

аталгъан жырланы жырлагъандыла, 
ушакъла этгендиле.

– Бюгюн биз къыралыбызны Бай-
рагъыны кюнюн белгилейбиз. Герб 
эм гимн бла бирге ол Россейни эркин-
лигин эм деменгилигин кёргюзтеди. 
Байрагъыбыз туугъан жер бла ёхтем-
леннгенибизни, аны кёп ёмюрлюк 
тарыхына хурмет этгенибизни белги-
сиди», – дегенди тамата прапорщик 
Тагир Кушхов.

КУЛЬЧАЛАНЫ Зульфия.

Отузметрлик байракъны жайгъандыла

Сейир  жерлени 
тизмеси жарашдырыллыкъды

 Мадар

Сабий туугъан юйюрлеге болушлукъгъа

Хажи-Муса бла Фаризат.

 Устала  Ыспас

Белгилисича, августда 
Минги таугъа чыгъаргъа 
сюйгенлени саны аслам 
болады. Бу кюнледе ол 
кёплеге «къонакъбайлыкъ» 
этерге хазырды эм онг да 
береди. 

Кюнню халы тап болгъа-
нын хайырланып, Бахсан 
ауузуна келген альпинист-
лени араларында Иран-

дан келген 25 адам да 
бар эди. Алагъа мында  
жерлешлери Реза Барда-
ран тюбегенди. Ол бизде  
гид-инструктор болуп кёп 
жылланы ишлейди. 

Бу къауумда сакъат-
лыгъы болгъан Саджджад 
Саларванд да бар эди. 
Жети жыл мындан ал-
гъа къыйын авариягъа 
тюшгенден сора, иранлы 
жаш  бутсуз къалгъанды. 
Шёндю ол энчи жараш-
дырылгъан протезледе 
жюрюп, толу жашау бар-

дырады. Саджджадны 
эрттегили муратларындан 
бири  Минги таугъа эм 
дагъыда башха бийик та-
улагъа чыгъаргъа эди. 
Жаш заманындагъы уму-
туна жетер ючюн, ол Къа-
барты-Малкъаргъа келген 
альпинистлени къауумуна 
къошулгъанды. 

– Бу къауумдан жаланда 

12 адам кётюрюлгенди 
Минги таугъа. Ол санда 
Саджджад да. Бек жар-
сый эдим ол къалай бла 
минерикди ары деп. Нек 
дегенде бу жолгъа дери 
мен элтген къауумлада 
аныча сакъатлыгъы бла 
альпинист болмагъанды. 
Ол хайырланнган аякъ кий-
им окъуна башха эди биз 
юйреннгенледен. «Кошка-
лары» да ол халлы. Дагъ-
ыда аны кюч хазырлы-
лыгъын да билмей эдим. 
Элбрусха дери ол Арагацда 

болгъанды. Аны себепли  
анга къайгъырыуум ахыр 
такъыйкъагъа дери тохта-
магъанды. Насыпха, хар 
не да тап къуралгъанды, 
кюнню халы да аламат эди. 
Аллахны ахшылыгъындан, 
ол муратына жетгенди. 
Минги тауну тёппесине 
жетгенинде тобукъланып, 
баш ургъанды, – деп черт-
генди ушагъыбызны кезиу-
юнде Реза Бардаран.  

Саджджад бюгюнлюкде 
Иранны альпинизмден 
паралимпий командасын 
юйретеди эм кеси да аны 
къауумуна киреди. Жаша-
уун эки бёлген кюннге дери 
уа ол  Иранны нефть сатхан 
къырал компанияларыны 
биринде ишлеп тургъанды. 

– Башлагъан ишими ахы-
рына жетдирирге бек сюй-
генме къачан да. Жаланда 
алгъа барыргъады  изле-
мим. Аны себепли кюнню 
халы бир такъыйкъада 
бузулургъа сюйгенде,  бек 
къоркъгъан эдим артха 
къайтыргъа дерле деп. 
Алай, насыпха, хар не да  

аламат къуралгъанды. Му-
ратым дунияда бек бийик 
жети тау тёппеге минер-
геди да, ноябрь-декабрь 
айлада Килиманджарогъа 
тебирерге деп турама. 
Минги таудан сора аны 
экинчи тау тёппенича бел-
гилегенме кесиме,– дейди  
Саджджад Саларванд. 

К ъ о н а к ъ б а й л ы к ъ н ы 
юсюнден айта, ол бу жерде 
жашагъан таулула бек жа-
рыкъ эм жумушакъ адамла 
болгъанларын энчи черт-
генди. 

Альпинистлени Минги та-
угъа ёрлеген къауумуна 19 
августда КъМР-ни Альпи-
низмден, таугъа ёрлеуден 
эм спорт альпинизмден 
федерациясыны таматасы 
Ёлмезланы Абдулхалим 
шагъатлыкъ къагъытларын 
бергенди.

Бюгюнлюкде Саджджад 
сакъатлыгъы бла Мин-
ги таугъа чыкъгъанладан 
экинчиди. 

ТАППАСХАНЛАНЫ 
Аминат.

Баш муратлары тазалыкъды
РусГидро компанияны Къабарты-Малкъарда 

бёлюмю, Республиканы Сабий экология-биоло-
гия арасы да болушуп, Нальчик сууну жагъасын 
кир-кипчикден тазалау жаны бла «оБЕРЕГАй» 
акцияны  бардыргъандыла. Анга къатышыргъа 
сюйгенлеге, ол санда сагъынылгъан араны 
окъуучуларына эмда устазларына, къол къап-
ла, машокла, юс кийимле юлешгендиле, аланы  
таза суу бла да жалчытхандыла.

Акция эришиу халда ётгенди. Анга къатыш-
ханла эки къауумгъа бёлюнюп, бир сагъатны 
ичинде 480 килограмм кир-кипчик жыйгъан-
дыла. Табийгъатха сакъ кёзден къарагъан жаш 
адамланы компания тюрлю-тюрлю саугъала 
бла къууандыргъанды. Ол санда «Сабий ки-
тапны юйю» чыгъаргъан китапла да бергенди. 
Келир айда энтта да быллай бир акция барды-
рыллыкъды, деп билдиргендиле РусГидрону 
пресс-службасындан.

Эсигизге салайыкъ: «оБЕРЕГАй» - 2005 
жылда башланнган жандауурлукъ проектди. 
Аны чеклеринде сууланы, кёллени жагъалары 
тазаланадыла, терекле эмда гюлле орнаты-

ладыла. Акция кёп регионлада ётеди. Анга 
волонтёрла, муниципалитетлени, СМИ-ни, 
школланы, вузланы, жамауат организация-
ланы келечилери къатышадыла. Ол жылдан 
башлап санагъанда, аланы саны 47 мингден 
атлагъанды, сууланы жагъалары 2255 тонна 
кир-кипчикден тазаланнгандыла. Проект 
эмда анга къатышыр онгла бла http://oberegai.
rushydro.ru/ сайтда шагъырейленирге бол-
лукъду.

УЛБАШЛАНЫ Мурат хазырлагъанды.

Къабарты-Малкъарны Ветеринария управлениясы алгъа-
ракъда эки юйретиу бардыргъанды. Аланы кезиуюнде аны 
келечилери, тюрлю-тюрлю мал ауруула жайылмазча, башха 
ведомствола бла бирге мадар этерге юйреннгендиле.

Юйретиуле бек къоркъуулу ауруула жайылыугъа чек салыу 
хыйсап бла бардырылгъандыла. Ол ауруула: тууар чечек 
эмда африкалы эмина. Биринчиси бла байламлы юйретиу 
Каменномостское элни къатында ётгенди, экинчиси уа 
Сарский элде. Ветеринар специалистле бла бирге алагъа  
бу ведомстволаны келечилери къатышхандыла: Россель-
хознадзорну, Роспотребнадзорну, УФСИН-ни, КъМР-ни Эл 
мюлк эмда Саулукъ сакълау министерстволарыны, Зольск 
районну жер-жерли администрациясыны.

Айтылгъаныча, ала бары да быллай ауруула жайылгъанда 
бирлешип мадар этерге, карантин къагъытланы жарашды-
рыргъа, дезинфекция техниканы эмда препаратланы хайыр-
ланыргъа юйреннгендиле.

ОМАРЛАНЫ Мурат.

Огъары Малкъарны орамлары таплан-
дырыла, бютюн айбат бола барадыла. Бу 
кюнледе бизге Улбашланы Хаулат сёле-
шип, иги кесек замандан бери да элде 
Гадийланы Чомак атлы орам осал халгъа 
келип тургъаныны, ызы бла аны тапланды-
рылгъаныны юсюнден айтхан эди. Жауун 
жаугъандан неда къар жаууп эригенден 
сора, ол тийреде жаяу угъай, машина бла 
барыр онг окъуна жокъ эди. Бу орамда уа 
абаданла, сабийле да жашайдыла, жаш 
тёлю мектепге, жамауат саулай да башха 
жумушлагъа жюрюйдю.

Алай бла Гадий улу атлы орамда жа-
шагъанла Огъары Малкъарны жер-жерли 
администрациясыны башчысы Чаналаны 
Муссагъа  болумну юсюнден айтып ангы-
латхандыла. Ол да аланы тилеклерине уллу 
кёллюлюк этмей, болумну тапландырыуну 
болжалгъа салмай къолгъа алгъанды. 
Элни администрациясыны къайгъырыуу 
бла Улбашланы Хасан башчылыкъ этген 
«Элит-строй» къурулуш фирма ишлени 
башлагъанды.

Анда уруннганла бек алгъа жолну таза-
лап, сыйпап, чунгурларын да сыйдамлап 
тап халгъа келтиргендиле, ызы бла къалын 
асфальт салгъандыла. Энди ол жол бла 
баргъан женгил эмда хычыуун болгъанды.

Улбашланы Хаулат, ол орамда жашагъ-
ан кёп башхала да Огъары Малкъар элни 
администрациясыны башчысы Чаналаны 
Муссагъа эмда «Элит-строй» фирманы 
башчысы Улбашланы Хасаннга, аны къа-
рындашы Хызыргъа да уллу ыспас этип, 
жюрек ыразылыкъларын билдиредиле. 
Хызырны уа орамда тапландырыу ишле 
баргъанда, ёз хуржунундан болушлукъ 
этгенин белгилерчады.

ХОЛАЛАНЫ Марзият.

Бу жол биз хапарын айтырыкъ 
Яникойдан Габитланы Магометни 

жашы Ахматды. Алгъаракълада анга 
жолугъуп, жашау жолуну юсюнден 
хапар соргъанма.

Ахмат урунуу жолун Нальчикде 
чурукъ тикген фабрикада башлагъ-

анды. Алгъа ишчи болуп, андан сора 
мастер, тамата мастер, ызы бла цехни 
таматасы.

Абадан тёлю иги биледи Нальчикни 
фабрикасында чыкъгъан жаз, 

къыш аякъ кийимлени. Белгили  тыш 
къыраллы фирмаланы  чурукъларына 
жетмеселе да, артыкъ багъалы да 
тюйюл эдиле. Табылгъан да эркин  
этилгендиле. Ахмат алгъа аланы тигип 
тургъанды. Анда кесин иги кёргюзтге-
ни ючюн аны  Ленинградха окъургъа 
жибередиле. Андан къайтхандан сора 
къуллугъун кётюргендиле. Башында 
айтханымча, экспериментал  цехни 
таматасы да болгъанды ол.

Фабрикада чурукъланы жангы тюр-
люлерин чыгъаргъан къауум специ-
алист бар эди. Ала жангы ишлерин 
Ахматха кёргюзте  эдиле. Ол а аланы 
тинтип,  кем жерлерин тохташдырып, 
тюзетип, чыгъарыргъа андан сора 
эркин этгенди.

Кесини ишин  тындыргъандан  сора, 
да аны жаш адамланы юйретиуде 

да уллу къыйыны барды. Алгъыннгы  
къыралыбызны  заманында ишлерге 
сюймеген неда ичгичи, наркоман 
болгъанланы ишчи коллективлеге 
жиберип, къауум кезиуню алада иш-
летип болгъандыла. Бир уста адамгъа 
аманатха берип.

Аллайланы уа кёпле алыргъа сюйме-
гендиле. Бир жол  милицияда эсепде 
тургъан  наркоман жашны  келтиреди-
ле. Бир адам аны къатына къояргъа 
унамагъанда, Ахмат кесине алады. 

Аз-аздан ишге кёл салыргъа юйрете-
ди, аман къылыгъын да къойдурады. 
Бираздан жаш кеси чурукъла тигип 
тебирейди.

Ол жашны эсгере,  Габит улу  былай 
дейди: «Андан сора кёп жылла 

озадыла,  къыралда уллу тюрлениуле 
да боладыла. Бир жол  остановкада 
сюелип  турама. Ётюп баргъан ма-
шина тохтап, андан ариу тизгинли эр 
киши тюшеди. Къатыма келип, атымы 
айтып саламлашады. Мен аны таны-
ялмагъанымы ангылагъандан сора, 
эсингдемиди башхала унамагъандан 
сора,  сен мени кесинге алып, ишлерге 
юйретгенинги. Андан бери аракъыны, 
наркотиклени не болгъанларын да 
билмейме, билирге да сюймейме. 
Юйдегим да бар, ариу сабийле да 
ёсдюребиз. Ол заманда сен мени тюз 
жолгъа салгъан эдинг. Аны ючюн сау 
бол, жашауунгдан къууан»,– деп,  ал-
гъыш айтып кетген эди.

Ахмат фабрикада жыйырма тогъуз 
жыл ишлегенди. Салыннган марданы 
артыгъы бла толтуруп тургъанды. Фа-
брика мардасын толтуралмай къалса, 
ол замандагъы таматасы Борис Ка-
симович Эфендиев аны чакъырып,  
болушлукъ тилегенди. Ол да цехни  
эки сменде ишлетип, фабриканы мар-
дасын толтуруп болгъанды. Урунууда 
болдургъан ахшы кёрюмдюлери ючюн 
кёп кере сыйлы грамотала бла да  са-
угъаланнганды ол. 

Габит уллу фабрикада ишлеген за-
манларын эсгере,  Борис  Эфенди-

евни ариу сёз бла сагъынады: «Ишчини 
сыйын кётюрген,  аны ючюн къайгъыра 
билген, адамлагъа сёзю ётген оноучу 
эди», – деп.

Габит улу фабрикада ишлеген ке-
зиуюнде юйдегили болгъанды. Бай-
бийчеси  Асият бла эки жаш, эки къыз 
ёсдюргендиле. Аланы барысыны да 
бийик билимлери барды, бирер жерде 
урунадыла, юйюрле къурагъандыла.

Жигитибизни бюгюнлюкде жаша-
ууну юсюнден айтханда, пенсиягъа 
чыкъгъанды, ишин  да къойгъанды,  
алай  юйде тынчайып турмайды. Кеси-
не ишчи жер ачханды. Агъачдан тюр-
лю-тюрлю сапла, темирден бичакъла 
ишлейди.

Анамы къарындашы Сарбашланы 
Махий жайда колхоз малла бла 

тау жайлыкълада тура эди. Кюзде юйге 
келсе уа, кюрек, сенек, чалгъы сапла, 
сибиртгиле келтирир эди. Сора быланы 
бу  халда ишлейдиле деп, юйретип тур-
гъанды. Манга ол заманда 13-14 жыл 
бола эди. Аны хайырындан юйренн-
генме бу усталыкъгъа.  Не  ишни да 
къолгъа алып, къоркъмай башласанг, 
аны чегине да жетдирликсе, ол жаны 
бла  уста  да боллукъса», – дейди ол 
кеси уа  бизни бла ушагъында.

ОСМАНЛАНЫ Хыйса.

Жашау журтларына 
жибермегенлени – жууапха  

«Россети Северный Кавказ»–«Каббалкэнерго» 
биригиуден билдиргенлерича, фатарлада жа-
шагъанланы арасында  хайырланнган ток ючюн 
эм осал тёлегенле  Элбрус райондагъыладыла. 

Мында  энергокомпанияны бойсунууна  229 
кёп фатарлы юй киреди.  Бюгюнлюкде аланы 
иелерини  16,1 миллон сом берликлери барды.  

Сёз ючюн, бир-бир юйледе иелери, башха 
адам кирмезча, майданчыкъны бегитедиле. 
Аны хатасындан биригиуню келечилери эсепле-
ген приборлагъа къараялмай  чырмаладыла. 

Андан тышында, быллай планировкала ава-
рияланы кезиуюнде кёп фатарлы юйде жашагъ-
анланы жашауларына къоркъуулу болгъанлары 
себепли,  законодательствогъа бузукълукъ сала-
дыла. Аны ючюн аманлыкъчыла административ 
жууапха тартыллыкъдыла. Эсеплеген приборгъа 
къараргъа онг болмаса, тийишли акт жазылады 
эм абонентге  ток ючюн норматив халда  эм  уллу 
коэффициент бла тёлерге тюшерикди. 
Эсге сала айтсакъ, эсеплеген приборда  кё-
рюмдюню айны 23-25 кюнлеринден кеч къал-
май билдирирге  керекди. Хайырланнган ток 
ючюн а айны онусундан кеч къалмай тёлереге 
тийишлиди.  

Борчларын 
тёлемегенлеге – тазир 

Быйыл «Россети Северный Кавказ» - «Каб-
балкэнерго» биригиуню Нальчикде бёлюмюню  
келечилери  январь-июль айлада хайырланн-
ган электрокюч  ючюн борчларын тёлемеген 
фатарлада жашагъан 1360 абонентни ток 
чыбыкъладан кесгендиле. Саулай алып айт-
ханда, бюгюнлюкде аланы 3,1 миллион сом 
берликлери барды. 

Сагъынылгъан кезиуде ток бла хайырланы-
угъа чек салынырча 11 247 заявка этилгенди. 
Аладан 9 887-си токсуз къаллыкъларын ангы-
лап, борчларын жабаргъа ашыкъгъандыла. 

Аны бла бирге биригиуню келечилери  жылны 
аллындан бери ток ызладан кесген 1229 чакълы 
фатарны жокълап, болумлары бла шагъырей-
леннгендиле. Алай бла тинтиуню  кезиуюнде 
эркинликсиз  ызлагъа къошулгъан  281 шарт 

ачыкъланнганды. Аланы юсюнден материалла 
ич ишлени органларына берилгендиле. 

Законодательствогъа тийишлиликде, эки 
айдан аслам заманны тёлемеген абонентни ток 
бла жалчытхан компания сетьледен  кесерге 
эркинди. Андан сора да, РФ-ни Административ 
бузукълукъла жаны бла кодексини 7.19-чу ста-
тьясына тийишлиликде (Кеси аллына ресурс бла 
жалчытхан сетьлеге къошулгъан неда эсеплеген 
прибору болмагъан) жууапха тартыллыкъды. 
Анга кёре энчи адам – 10-15, къуллукълары 
болгъанла – 30-80 эм организация 100-200 
минг сом тазир тёлерге тюшерикдиле. Экинчи 
кере бузукълукъ этгенлеге тазирни ёлчеми иги 
да уллу боллукъду. Бир-бир кезиуде уа алагъа 
РФ-ни Уголовный кодексини 165-чи статьясына 
тийишлиликде иш ачылыргъа эм  эки жылгъа 
тутмакъгъа олтурургъа къоркъуу барды.   

Эсге сала айтсакъ, абонентни бла энергокюч 
биригиуню арасында ангылаусузлукъ бол-
мазча, ол санда ток ызлагъа тийишли халда 
къошулурча, «Россети Северный Кавказ»-
«Каббалкэнерго» биригиуню бу телефон номе-
ри бла «къызыу ызына» сёлешип билдирирге 
боллукъду: 8-800-220-0-220.

 Зырафына кетмезча 
Электрокюч ючюн жаланда «Россети Шимал 

Кавказ»–«Каббалкэнерго» биригиуню  кёрюм-
дюлери бла тёлерге керекди. 

Абонентлени лицевой счётларыны номерле-
рине, реквизитлеге эм башха затлагъа да  иги  эс 
буруп къараргъа тийишлиди. Ала келишмеселе, 
аны юсюнден компанияны бёлюмлеринден 
бирине барып билдириге керекди. 

Офисге барыргъа сюймегенле «Сбербанк-
Онлайн» программаны «Филиал ПАО Россети 
Северный Кавказ-Каббалкэнерго» бёлюмюне  
кирип тёлерге боллукъдула. Токну эсеплеген 
приборну кёргюзтюулерин да ары кирип жи-
берирге онг барды. Аны  дагъыда компанияны 
www.gp-lc.ru интернет-сайтында, «Энчи каби-
нетде», «Почта России», «Сбербанк», «ЦРЦ», 
банк «Нальчик», «АБ «Россия» сервисле бла 
неда «Свет Онлайн» мобиль приложенияла бла 
тамамларгъа онг барды. 

КУРДАНЛАНЫ Сулейман хазырлагъанды.

Урунууну жолун 
сайлагъанла 

Уста къоллу жашланы, къызланы юслеринден айта, билдире 
турабыз,  ишлерин кёргюзтебиз. Ёсе келген жаш тёлю аладан юлгю 
алады, алача болургъа итинеди. Бираздан а кеслери да айтылгъан 
устала боладыла.

  Итиниулюк

 Сакълыкъ

Мал аурууланы жайылыуларын тыярча

Тилеклени  толтургъандыла

 Электрокюч 

Хазнаны жашыргъанды
КъМР-де УФСБ-ны экономика аман-

лыкъланы тыйыу жаны бла оператив-
излеу ишлерини кезиуюнде «Глав-
строй КБР» обществону генеральный 
директору А.И. Анастасов налогланы 
тёлемегени ачыкъланнганды.

Тохташдырылгъаныча, А.И. Анаста-
сов, налог органланы алларында борчу 
болгъанын биле тургъанлай, мюлк бай-
лыкъланы ючюнчю адамланы юслери 
бла алып, налог тёленирге тийишли 
хазнаны жашыргъанды. 

Зольск районну сюдюню оноуу бла 
А.И. Анастасов, РФ-ни Уголовный ко-
дексини 199.2-чи статьясыны 1-чи кесе-
гине кёре жууапха тартылгъанды, ол та-
зир тёлерге керекди, деп билдиредиле 
управленияны пресс-службасындан.

КУЛЬЧАЛАНЫ Зульфия.

Право

Кеслерин 
алдатдыргъандыла 

Россейни МВД-сыны Нальчикде 
управлениясыны пресс-службасындан 
билдиргенлерича, озгъан сутканы 
ичинде социал сетьледе товар алыргъа 
излеген экеулен кибер хыйлачыланы 
къолларына тюшгендиле. 

Кёп болмай Россейни МВД-сыны 
Урван районда бёлюмюне Псыкод 
элде жашагъан  37-жыллыкъ тиширыу 
келгенди. Ол айтханнга кёре,  тиширыу 
кеси социал сетьледе, эр киши  кийим 
алырча, 5500 сом чакълы бирни белги-
леннген счётха жибергенди. Ызы бла  
аккаунт ишлемей къалгъанды эм товар 
да тапдырылмагъанды. 

Андан сора да, Ново-Ивановское 
элден 45-жыллыкъ тиширыу Интер-
нетде  квадроцикл  алыр муратда аны 
иесине 74 минг сом жибергенди. Ол а   
билдириуню   кетерип эм телефонну да  
алмай къойгъанды. 

Эки шарт бла да байламлы уго-
ловный иш ачылгъанды, следствие 
барады. 

Полиция эсге салады: Социал сетьде  
алыннган товар къууанчлы болурча,  
бир къауум шартха эс бурургъа тий-
ишлиди: 

– Учуз багъа. Товарны багъасы 
бирси  биригиуледен неда тюкенде 
жюрюгенден  иги да учуз эсе, сагъай-
ыргъа керекди. Хыйлачыла кёбюсюнде 
алыучуланы аны бла тартындырадыла.    

– Алгъадан ахча тилеу. Сатыучу то-
варны жибергинчи алгъадан ахчаны 
счётха жиберирин излесе, бютюнда ол 
энчи бир инсаннга тагъылгъан карта 
болса, хыйлалыкъны сакъларчады. 

Эм биринчи неге эс бурургъа ке-
рекди? Интернет бла сатыу-алыуну 
ышанырча болмагъанын унутургъа 
жарамайды. Счётха жиберилген ахча-
ны ызына къайтаралмазлыгъыгъызны,  
товар къоллу болмай къаллыгъыгъ-
ызны да иги ангыларгъа керексиз. 
Жарсыугъа, кибер хыйылачыланы 
табаргъа тынч болмайды эм анга кёп 
заман кетеди. 

МАГОМЕТЛАНЫ Сулейман.

Хыйлачылыкъ 

Къабарты-Малкъар Республиканы Маданият министерствосуну, «КъМР-Медиа» ГКУ-
ну, КъМР-ни Журналистлерини союзуну, «Кабардино-Балкарская правда», «Адыгэ 
псалъэ», «Заман», «Советская молодёжь», «Горянка» газетлени, «Литературная Кабар-
дино-Балкария», «Ошхамахо», «Минги-Тау», «Солнышко», «Нур», «Нюр» журналланы, 
«Къабарты-Малкъар» ВТК-ны, «Элбрус» китап басманы, «КъМР-инфо» информация 
агентствону коллективлери автотранспорт паркны жалчытыу эм хайырланыу бёлюмню 
водители СОБЛИРОВ Хасанби Нахупшовичге эгечи СОБЛИРОВА Ирина Нахупшовна 
ауушханы бла байламлы уллу бушуу этип, къайгъы сёз бередиле. 


